
 infobrcko.com

Gradska regata – karneval na vodi Brčko 2021. ugostit
će oko 1.500 učesnika na vodi

U okviru manifestacije bit će upriličen bogat kulturno-sportski program kako za učesnike iz Brčkog, tako i za one koji će stići
iz regije.
Pored svega što ovaj događaj nudi, cilj ove manifestacije jeste i promocija rijeke Save, kao i izletišta Ficibajer, odnosno,
svega onog što zapravo ovi lokaliteti mogu da ponude.

U muzičkom dijelu učestvuje estradna zvijezda Semir Cerić Koke, kao kao i „zvijezda granda“ Jasmin Hasić. Njihovi koncerti
bit će organizirani nakon povratka učesnika regate na izletište Ficibajer.

Organizatori poručuju kako je zainteresovanost za ovogodišnju regatu ogromna, te da očekuju oko 300 plovila sa oko 1.500
učesnika na vodi.

Prijave za učešće na regati vrše se svakog radnog dana od 08:00 -16:00 u prostorijama Nautičkog kluba Brčko, kao i putem
zvanične stranice Kluba na društvenoj mreži Facebook.
Organizatori napominju da je potvrda učešća obavezna i to na dan održavanja regate.

Obavezna potvrda učešća organizovat će se na štandu Nautičkog kluba kroz proces popunjavanja formulara.

„Od vas očekujemo dobro raspoloženje uz uzbudljivu plovidbu i druženje“, poručili su organizatori na Facebook stranici
Nautičkog kluba.

infobrcko.com, 31.7.2021.

U BiH 67 pozitivnih na koronavirus, preminule dvije
osobe
U Bosni i Hercegovini danas je registrovano 67 osoba pozitivnih na koronavirus od 1.907 obrađenih testova. Preminule su
dvije osobe koje su bile zaražene ovim virusom, podaci su entitetskih zdravstvenih zavoda i Vlade Brčko distrikta.

Poređenja radi, u Bosni i Hercegovini je jučer registrovano 46 osoba koje su pozitivne na koronavirus od 1.626 obrađenih
testova. Preminula je jedna osoba.

Federacija Bosne i Hercegovine

U Federaciji Bosne i Hercegovine je registrovano 55 osoba pozitivnih na koronavirus od 1.352 obrađena testa. Preminula je
jedna osoba koja je bila zaražena ovim virusom.

Osobe pozitivne virus su iz Unsko-sanskog kantona, Srednjobosanskog, Hercegovačko-neretvanskog,
Zapadnohercegovačkog, Tuzlanskog, Kantona Sarajevo i Kantona 10.

Ukupno je registrovano 134.559 osoba koje su bile pozitivne na virus od 750.955 obrađenih testova. Od početka pandemije
su preminule 5.542 osobe, saopćili su iz Zavoda za javno zdravstvo Federacije Bosne i Hercegovine.

Republika Srpska

U Republici Srpskoj je registrovano 11 osoba koje su zaražene koronavirusom od 341 obrađenog testa. Preminula je jedna
osoba koja je bila zaražena ovim virusom.

Trenutno je hospitalizirano 39 osoba, dok su pod zdravstvenim nadzorom 103 osoba.

Ukupno je regsitrovano 64.457 osoba koje su bile pozitivne na koronavirus od 290.406 testiranih. Od početka pandemije je
preminulo 3.809 ljudi.

Od zaraze su se oporavile 56.033 osobe, saopćili su iz Instituta za javno zdravstvo Republike Srpske.

Brčko distrikt

klix.ba, 31.7.2021.

U Brčko distriktu je registrovana jedna osoba koja je pozitivna na koronavirus od 214 obrađenih testova. Nije preminula niti
jedna zaražena osoba.

Pod zdravstvenim nadzorom je 11 osoba, a trenutno su aktivna četiri slučaja.

Od početka pandemije koronavirusa je registrovano 6.706 osoba koje su pozitivne na koronavirus od 32.257 obrađenih
testova. Od ove zarazne bolesti su se oporavile 6.364 osobe, dok je preminulo 338 osoba, podaci su Vlade Brčko distrikta.

klix.ba, 31.7.2021.

